
				এই পাতাটির মুদ্রণ সংশোধন করা প্রয়োজন। 
이 ) ঐতরেয়া ব্ৰাহ্মণ (ატ8SO
জন্য কাংস্য পাত্ৰে চারিবার আজ্য গ্ৰহণ করিয়া প্ৰপদ উচ্চারণপূর্বক ইন্দ্রের উদ্দেশে এই তিন আহুতি দেন, তিনি আৰ্ত্তিহীন, রিষ্টিহীন ও অপরাজিত থাকিয়া এবং ত্ৰয়ী বিদ্যা দ্বারা রক্ষিত হইয়া” সকল দিক্ অনুসরণ করিয়া সঞ্চরণ করেন ও ইন্দ্রের লোকে প্রতিষ্ঠিত হন ।
অনন্তর ( হোমের পর) সর্বকৰ্ম্মশেষে এই মন্ত্রে গাভী, অশ্ব ও পুরুষের উৎপত্তি প্রার্থনা করিবে ; যথা—“ইহ গাবঃ প্ৰজায়ধ্বমিহাশ্বা ইহ পুরুষঃ, ইহে সহস্ৰদক্ষিণে বীর্যন্ত্রাতা নিষীদন্তু”-গাভীগণ, অশ্বগণ, পুরুষগণ, এই রাজ্যে তোমরা উৎপন্ন হও ; এই রাজ্যেই বীর ( পুরুষ) সহস্ৰ [ গাভী ] দক্ষিণাদানে সমর্থ হইয়া। [ প্ৰজার } ব্ৰাণকৰ্ত্তারূপে অবস্থান করুন। যিনি কৰ্ম্মান্তে এইরূপে গাভী, অশ্ব ও পুরুষের প্রার্থনা করেন, তিনি বহু প্ৰজা ও পশু লাভে বদ্ধিত হন । ইহা জানিয়া [ ঋত্বিকেরা ] যে ক্ষত্ৰিয়ের যাগ করেন, সেই ক্ষত্ৰিয় কাহারও নিকট অপকর্ষ প্ৰাপ্ত হন না। আর ইহা না জানিয়া ঋত্বিকেরা যাহার যাগ করেন, তিনিই অপকর্ষ প্রাপ্ত হন । নিষাদ অথবা চোর “ অথবা পাপকারীরা যেমন বিত্তবান ( ধনী) পুরুষকে অরণ্যে লইয়া গিয়া তাহাকে গৰ্ত্তে নিক্ষেপ করিয়া তাহার বিত্ত অপহরণপূর্বক পলাইয়া যায়, সেইরূপ সেই [ অনভিজ্ঞ ] ঋত্বিকেরাও যজমানকে [ নরকরূপ ] গৰ্ত্তে নিক্ষেপ করিয়া তাহার বিত্ত (তদাত্ত দক্ষিণাদি) লইয়া পলায়ন করে ।

